
Alcoap inissiffissaani Naalakkersuisunit toggarnegartumi erngup nukinganik pe-
riarfissanut tunngatillugu Naalakkersuisunut apeqquitit.

Inatsisartut suleriaasianni § 36, imm. 1 naapertorlugu apeqqutit ataani allassima-
sut matumuuna akissutegarfigissavakka. Apeqqutit martsip arferngani 2008-mi
tiguneqgarput. Aallarniutigalugu ogaatigissavara UPAQ8/83-ip suliarinerani taa-
maattogassappat aluminiumimik aatsitsivik sumi inissinnegassanersoq inatsisar-
tunit aalajangerneqgartussaammat. Naluneganngitsutut Naalakkersuisunit inassuti-
ginegarpoq Maniitsumi (siunnersuut C) inissinnegassasod.

Aluminiumim ik aatsitsivik eqgarsaatigineqgartutut angitigisoq, tassa ukiumut
350.000 tons aluminiumimik tunisassiorsinnaasumi pisariagarpoq 600 MW-imik
innaallagissamik piginnaasagarnissag, tassa 5 mia kWh-mik atuinerup assinga.
2007-ip aasaanerani Alcoa Kangerlussuup aamma Nuup akornanni nunami er-
ngup nukinganik periarfissanik annertunerusumik misissuisimavog. Misissuinerit
taakku 2008-mi ingerlateqginnegassapput innaallagissamut agqutit sumi inissin-
neqarsinnaanerannik pilersaarusiornermut ilaatillugit.

Kalaallit Nunaanut soqutiginarnerpaajusumik pegateqgarnissaq pillugu tunngaviu-
sumik aalajangernissamut Naalakkersuisut inassutigisaat Inatsisartunit akuerine-
gassappat, taava Namminersornerullutik Ogqartussat Alcoamik isumaqatigiissut
naapertorlugu misissuinerit ingerlateqginnerinut aningaasartuutit Alcoalu avinne-
garallassammata. 100 mio. kr-mik ilassutitut aningaasaliissutissatut ginnutigine-
gartut misissuinernut taakkununnga annerusumik atornegassapput.

Aammattaaq ilisimatitsissutiginegarsinnaavoq Nuup kujataani erngup nukinganut
periarfissanik annertunerusumik misissuinernik Naalakkersuisut aallartitsini-
kuummata, taakkunaniilli angusat ukiut arlallit aatsaat gaangiuppata piginegalis-
sappult.

1. Naalakkersuisut ALCOA-p a(uminiumék aatsitsivissaata inissaanik togaa-
gaanni ernup nukinganik nukissiorfiliornissamut piukkunnarsinnaasunut
tunngatillugu misissuinermi paasissutissanik pigisagarpaat? Taamaassimas-
sappat aatsitsivissamik pilersitseqginnissamut periarfissagarpaa?

Naatsorsuutiginegarpoq Kangerlussuup aamma Nuup akornanni nunami erngup

nukingatigut periarfissat anginerpaat marluk aatsitsivim mik pilersu isinnaassasut.
Tassani pineqgarput Tasersiag aamma Imarsuup Isua.

Nunami tamaani erngup nukinganut periarfissat allat pingasut (Umiiviit, Isortup
Isua aamma Tasersuup Isua) paasissutissat piginegartut tunngavigalugit ataatsi-
moorlutik sarfap affaannaata missaannaanik pilersuisinnaassapput. llutigisaanik
taakku imminnut ima ungasitsigipput innaallagissap agqutaatigut imminnut atas-
susernissaat akisoorujussuanngortussaalluni.

Aluminiumimik tunisassiortut ukiuni makkunani sanaartorumanerusaannik min-
nerpaamik angissusilimmik aatsitsivimmik ukiumut 350.000 tonsinik tunisassior-
tumik pilersuisinnaasumik maannakkut Kitaani allani erngup nukinganik periar-
fissaganngilag.

Sarfamik piginnaasap saniatigut aatsitsiviup inissinnissaanut aalajangiisuusunik
arlalinnik naluneganngitsutut pegarpog. Umiarsuallvinnut sikunullu tunngasut,
pinngortitaq avatangiisillu, illogarfimmut ganittumik inissiineq, sulisussatigut pe-
riarfissagarneq Il.il.

2. Ernup nukissiorfissaanik pilersinnegartussanik ALCOA-mik piginneqgateqar-
sinnaanissamut Naalakkersuisut Sermitsiami 22. februar 2008-imi saggqum-
miussinerattut pilersaarutit tunngavigalugit aluminiumik aatsitsivissamik a-
laamik pilersitsisinnaanissaq pinngitsoortissinnaanerlugu?

Qulaani akissut naapertorlugu apeqqut ullumikkut uppernarpianngilag, tunngavia-
tigulli pegategarnissamik siunnersuut aatsitsivimmik suli allamik pilersitsinissa-
mut akornusiissanngilag. Namminersornerullutik Ogartussat Alcoamik ganoq it-
tum ik isumagatigiissutegassanersut apegqutaajumaarpog.

3. Aatsitsivissamik ataatsimik arlagartunilluunniit pilersitsinissamik suliagar-
nissamut ingerlatsinissamilu suliagarnissamut naammattunik sulisussagar-
nissamik qulakkeernissamut atatillugu Naalakkersuisut ganoq pilersaarute-
garpat?

Sanaartornerup nalaani piffissap ilaani, erngup nukinganik nukissiorfinnik aamma
aatsitsivimmik sanaartorneranni sulisut 4. - 5.000-it pisariagartinnegartussaassap-
put. Islandimi nunanilu allani sanaartornerup nalaani sulisut tikisitat 90%-it mis-
saanniittarsimapput. Kalaallit Nunaanni ilimagisariagarpoq minnerpaamik taama-
tut annertutigisumik sulisut tikisinnegarumaartut.

Alcoa-mik isumagatigiissutiginegarpoq - aamma Alcoa-p nalinginnaasumik a-
nguniagaralugu - sanaartornerup nalaani sapinngisamik sulisut nunagavissut
aamma suliffeqarfiit sumiiffimmiittut atornegassasut.

Ingerlatsinerup nalaani erseqqissum ik anguniagaq tassaavoq aatsitsivimmi er-
ngullu nukinganik nukissiorfinni sulisut 4 - 500-it nunagavissuussasut. Alcoa as-
sersuutigalugu Islandimi nunani allani aatsitsivinni ilinniartitsinissaq siunertara-
lugu tunisassiornerup aallartinnissaa gaammaterpassuarnik sioqqullugu nunaga-
vissunik sulisussanik atorfinitsineq aallartissimavaa.

Piginnaanngorsaaneq - Piareersarfiit aqqutigalugu kalaallit sulisinnaasut ilinnia-

gagarsimanngitsut piginnaanngorsarnissaannut suliniutit Namminersornerullutik
Ogartussanit aallartinneqgareerput. Tassunga ilanngutissapput inuussutissarsiutinut
ilinniartitaanerni unitsitsiinnartartut ikilisinnegarnissaat, nuttarsinnaaneq il.il. pil-
lugit suliniutegartogarmat.

Suliffegarnermi kattuffiit aamma kommunit suleqgatigalugit Naalakkersuisut ilaa-
tigut aatsitassarsiornermi aamma sanaartornermi pisariagartitsinerit naammassi-
sinnaajumallugit ukiuni aggersuni suliniutit annertusarniarpaat. Suliniutit sooru-

nami aamma siunissami aluminiumileriffimmi pisariagartitsinermut sammitinne-
gassapput.

Ikinngutinnersumik inuulluaqqusillunga
Siverth K. Heilmann

Naalakkersuisoq

